
Ddu sciiast?

Ddu sciiast chi po studiantis meda sa crésia de Santu Sarbadori fiat sa primu
parrochiali de Sestu?

Prus antiga de santu Giroxi, su stilu de custa crésia est cussu de su romanicu.
Su fabricu tenit unus cantu inditus chi permitint de ddu collocai me in is
crésias pesadas in su de Xll séculus de is paras Vitorinus de Marsillia. Po ndi nai
duus: is arcus doubleaux in is crabeturas a carrada de is navadas e sa pranta
partzia in tres navadas cumenti in sa crésia de sant’Efis de Nura.

Sa datatzioni dda podeus donai sceti cumparendidda cun atrus fabricus po
nexi de sa farta de documentus chi dda pertocant, sendi chi su primu
documentu innui est arremonada est de su séculu XVIII.




